[image: image3.wmf]May 7 2013 2:22 PM



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
ԴԱՎԻԹ ՍԱՐԳՍՅԱՆԻՆ
Ի կատարումն ՀՀ վարչապետի 2013թ. ապրիլի 25-ի
թիվ 02/12.7/5645-13 հանձնարարականի

Հարգելի պարոն Սարգսյան,

Առաջնորդվելով «Հայաստանի Հանրապետության միջազգային պայմանագրերի մասին» ՀՀ օրենքի 9-րդ հոդվածի դրույթներով, ՀՀ Կառավարության համաձայնեցմանն ենք ներկայացնում «Ճանապարհաշինարարների միջկառավարական խորհրդի կանոնադրության մասին» համաձայնագիրը կնքելու առաջարկությունը:

Նշված փաստաթղթի կնքումը համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:

Կից ներկայացնում ենք Հայաստանի Հանրապետության կառավարության որոշման, ՀՀ տրանսպորտի և կապի նախարարությունից  ստացված վերոնշյալ Համաձայնագրի նախագծերը և այն ստորագրելու վերաբերյալ նպատակահարմարության տեղեկանքը:
Միաժամանակ հայտնում ենք, որ վերոգրյալ Համաձայնագրի նախագծի վերաբերյալ ՀՀ ֆինանսների նախարարությունն առաջարկություններ և դիտողություններ չունի:

· Տեղեկացնում ենք նաև, որ ՀՀ արդարադատության նախարարությունը առաջարկել է հետևյալը.
· նախագծի 1-ին մասի «Ընդհանուր դրույթներ»-ի երկրորդ պարբերությունում ավելացնել «ԱՊՀ ճյուղային համագործակցության մարմինների մասին ընդհանուր կանոնակարգով» բառերը.

·  նախագծի 3-րդ մասի 3.7-րդ կետի երկրորդ և երրորդ պարբերությունների «մասնակից» բառը լրացնել «պետություն» բառով: 
Քանի որ վերոնշյալ Համաձայնագրի նախագծով հաստատվող կանոնակարգը լիովին համապատասխանում է ԱՊՀ ճյուղային համագործակցության մարմինների մասին ընդհանուր կանոնակարգի դրույթներին, ուստի վերջինիս վկայակոչումը անհրաժեշտ չենք համարում:  
Հայաստանի Հանրապետության արտաքին գործերի նախարարությունը կարևոր չի համարում նաև Հայաստանի Հանրապետության արդարադատության նախարարության կողմից ներկայացված մյուս լրացման անհրաժեշտությունը:

